
ἀνομοιομερές, σύστημα ἐπιφθεγματικόν

Hephaest. 71. 16 sqq. ἔστι δέ τινα (scil. συστήματα) καὶ τὰ καλούμενα ἐπι-
φθεγματικά, ἃ διαφέρει ταύτῃ τῶν ἐφυμνίων, ὅτι τὰ μὲν [ἐφύμνια] καὶ πρὸς 
νοῦν συντελεῖ τι, τὰ δὲ [ἐπιφθεγματικὰ] ἐκ περιττοῦ ὡς πρὸς τὸ λεγόμενον τῇ 
στροφῇ πρόσκειται. οἷον τὸ Βακχυλίδου (fr. 18 Snell-Maehler)

ἦ καλὸς Θεόκριτος, οὐ μόνος ἀνθρώπων ὁρᾷς,
καὶ πάλιν παρὰ τῷ αὐτῷ Βακχυλίδῃ (fr. 19 Snell-Mahler)

σὺ δ’ ἐν χιτῶνι μούνῳ παρὰ τὴν φίλην γυναῖκα φεύγεις.
ὅταν μὲν οὖν βραχέα ᾖ τὰ ἐπιφθεγματικά, τοῦτο πρόσεστιν αὐτοῖς ὄνομα. ἐὰν 
δὲ καὶ τηλικαῦτα, ὥστε στροφὴν ἐκπληροῦν, καὶ προτετάχθαι μὲν τὴν τοῦ ποι-
ητοῦ στροφήν, ἐπεζεῦχθαι δὲ τὴν τῶν ἐπιφθεγματικῶν, εἶτα πάλιν τὰ ἴσα κατὰ 
τὸν αὐτὸν λόγον, ἔσται τὸ τοιοῦτον σύστημα κατὰ περικοπὴν ἀνομοιομερές.

Schol. in Aesch. Pers. 532 (p. 49. 25 sqq. Massa Positano) ἡμέτερον + ὦ Ζεῦ 
βασιλεῦ] τὸ παρὸν εἶδος τοῦ χοροῦ ἑτέρως ἐστὶν ἐσχηματισμένον, ὡς καὶ πρότε-
ρον εἴρηται. ἔχει γὰρ πρῶτον ἐν τάξει προῳδοῦ σύστημα ἐπιφθεγματικὸν ὀνομα-
ζόμενον ἀνομοιομερές, κώλων ἀναπαιστικῶν ιϛ´, εἶτα στροφὰς καὶ ἀντιστροφὰς 
γ´. εἰσὶ γοῦν τοῦ παρόντος συστήματος τὰ κῶλα, ὡς εἴρηται, ἀναπαιστικά.

Schol. in Aesch. sept. 822-831b (II, p. 349. 37 sqq. Smith) ἡμέτερον + ὦ 
Ζεῦ βασιλεῦ] τὸ παρὸν εἶδος τοῦ χοροῦ ἑτέρως ἐστὶν ἐσχηματισμένον. ἔχει γὰρ 
πρῶτον ὡς ἐν τάξει προῳδοῦ σύστημα ἐπιφθεγματικὸν ὀνομαζόμενον ἀνομοι-
ομερὲς κώλων ἀναπαιστικῶν ι´, εἶτα στροφὴν καὶ ἀντιστροφὴν καὶ ἐπῳδὸν καὶ 
συστήματα ἕτερα ἁρμόζοντα τῇ χρείᾳ τῆς ὑποθέσεως. εἰσὶ γοῦν τοῦ παρόντος 
συστήματος τὰ κῶλα, ὡς εἴρηται, ἀναπαιστικά ... (p. 350. 4 sq.) ἐπὶ τῷ τέλει 
μόνη παράγραφος  T.                                                                                           [C.P.]


